
S.T.0. PRIM IMHALLEF
SILVIO CAMILLERI

ONOR. IMHALLEF
GIANNINO CARUANA DEMAJO

ONOR. IMHALLEF
NOEL CUSCHIERI

Seduta tal-25 ta' Ottubru, 2013

Appell Civili Numru. 867/2006/1

Perit Arkitett u Inginier Civili
Anthony Cassar
V.
WasteServ Malta Limited (C 30560)

1. Dan huwa appell tal-attur minn sentenza moghtija
fl-20 ta’ Jannar 2010 mill-Prim’Awla tal-Qorti Civili i
¢cahdet talba tieghu ghall-hlas ta’ drittijiet professjonali.

2. L-attur fisser illi kien imgabbad mis-socjeta
konvenuta biex jaghmel stima tal-valur kummerc¢jali ta’
bicca art. L-attur hareg stima ta’ sitt miljuni u seba’ mitt elf
lira (Lm6,700,000) u d-dritt tieghu, tant it-Tariffa K

mehmuza mal-Kodi¢i ta’ Organizzazzjoni u Proc¢edura
Civili u bit-Taxxa fuq il-Valur Mizjud, jigi ghalhekk tlieta u
ghoxrin elf, seba’ mija u tmintax-il lira (Lm23,718). Billi s-
soc¢jeta konvenuta bagghet ma hallsitux, |-attur fetah din il-
kawza u talab illi I-gorti tikkundanna lill-konvenuta thallsu
dan id-dritt.

3. Is-socjeta konvenuta ressqet dawn |-e¢¢ezzjonijiet:
4. ma hijiex kontradittri¢i legittima ghax I-attur
kien imgabbad minn terzi, mhux mill-attri¢i; u

5. l-istima ma saritx Kif iridu |-arti u s-sengha, u
hija “kuntrattwalment inadempjenti”.

6. Bis-sentenza |i minnha sar dan Il-appell |-ewwel
gorti iddecidiet hekk:

“... filwaqt Ii tilga’ I-e¢cezzjonijiet ta’ WasteServ Malta
Limited tichad it-talbiet tar-rikorrenti.”

7. L-ewwel qorti waslet ghal din id-decCizjoni wara li
ghamlet dawn il-konsiderazzjonijiet:

“... il-fatti f'din il-kawza huma pjuttost inkontestati. lI-Gvern
Malti ried itejjeb l-impjant tal-iskart li jinsab f'Sant’Antnin,
Marsascala, liema impjant huwa operat minn WasteServ
Malta. Ghal dan l-iskop kien hemm I-intenzjoni Ii jintalbu
fondi ghall-progett mill-Cohesion Fund tal-Unjoni
Ewropea. Sabiex tigi mhejjija |-applikazzjoni ghal dan |-
iskop, id-Dipartiment tal-Kuntratti tal-Gvern ta’ Malta kien
iffrma  kuntratt fejn tgabbdet is-soc¢jeta Belgjana
Montgomery Watson Harza biex taghti l-assistenza
taghha sabiex jigi mhejji I-progett propost.

“Din is-socjeta MwH indaggat esperti biex tesegwixxi I-
inkarigu moghti lilha. Fost dawn I|-esperti kien hemm il-
Perit Anthony Cassar, rikorrent odjern.

“It-termini li bih gie inkarigat il-Perit Cassar mis-socjeta
MWH jinsabu elenkati fdokument intitolat services
agreement iffirmat fis-27 ta’ Awissu 2003 u estiz fis-27 ta’
Frar 2004 b’dokument iehor. ...

“dirrizulta mbaghad li fMejju tas-sena 2004, I-Indinier
Stephen Dimech, minn  WasteServ, ikkomunika
telefonikament mal-Perit Cassar u talbu jhejji stima tal-art
li fugha kien ser isir il-progett. In segwitu ta’ din it-
telefonata, fuq talba tal-Perit Cassar, saret din it-talba
permezz ta’ e-mail mibghuta lill-Perit mill-Inginier Dimech

fit-12 ta’ Mejju 2004. Din |-e-mail tinsab esibita fil-process
u tagra hekk:

“As part of the Cohesion Fund Application re the project
for the upgrading of the Sant’/Antnin Composting plant, we
require an evaluation (based upon commercial value) of
the land at Sant’Antnin. | appreciate if we receive this
estimation by this Friday. | thank you in anticipation.
Regards Stephen.”

“ll-Perit Cassar fi zmien jumejn ipprovda lil WasteServ bl-
istima mitluba. ...

‘Fid-29 ta’ Marzu 2005, il-Perit Cassar baghat invoice il
WasteServ fejn talab hlas ta’ Lm23,718 bhala hlas
ikkalkulat skond it-Tariffa “K” in relazzjoni mal-istima
maghmula minnu.

‘F'dan l-istadju WasteServ irrifjutaw i jhallsu lill-Perit
ghaliex jikkontendu Ii l-istima li saret kienet parti mill-
inkarigu li kellu I-Perit ghar-rigward tal-progett u, jekk kien
ged jippretendi xi hlas, dan kellu jintalab lis-socjeta MwH.
[I-Perit Cassar jinsisti li l-inkarigu tieghu mas-socjeta MwH
ghar-rigward ta’ dan il-prodett kien tlesta Zzmien gabel u
ghalhekk dan l-inkarigu kien kompletament separat mill-
inkarigu precedenti.

‘F'dan ix-xenarju, il-qorti tikkonsidra i, essenzjalment,
huwa |-apprezzament ta¢-cirkostanzi li fihom inghata u gie
espletat I-inkarigu li jhollu u jorbtu f'din il-vertenza.
‘L-ewwel ma sar jaf il-Perit Cassar bit-talba biex issir
stima kien permezz ta’ telefonata minghand Stephen
Dimech. F’din it-telefonata I-istess Dimech informa lill-
Perit li I-espert finanzjarju tas-soc¢jeta Belgjana mwH kien
talab li ssir stima tal-art li fugha kien ser isir il-progett. Fil-
21 ta’ Gunju 2007, Stephen Dimech xehed li kien I-
ekonomista tad-ditta mgabbda mill-istess MmwH (bhala sub-
contractor) li kien talab il-valur lil Dimech. Wara din it-
telefonata, intbghatet I-e-mail bit-talba miktuba.

“Wiehed ma jistax ma jikkonsidrax Il-isfond kollu ta’ din il-
konversazzjoni. IlI-Perit kien ged jahdem fuq progett li fl-
ahharnett kienet ser tkun WasteServ li tibbenifika minnu.
Kien ged jikkollabora ma’ barranin u kien ikun I-istess
Dimech |i jinfurmah |i dawn ser ikunu ghal-laqghat, kif
jghid Vincent Magri fir-risposta guramentata ghan-nom ta’
WasteServ Malta Limited:

llli I-uffi¢jali u l-esperti tal- MwH, inkluz ir-rikorrent, kienu
juzaw u jzuru l-uffi¢ini tal-WasteServ Malta fMalta bhala I-
bazi amministrattiva, u, fi Zzmien dan il-progett, kien hemm,
naturalment, involviment tal-impjegati tal-WasteServ Malta
Limited fix-xoghol fdat lill- MwH.”

‘Dan jixhdu l-istess Perit Stephen Dimech, li wkoll gieli
attenda mal-Perit ghal-lagghat tal-MEPA. Ghalkemm ma
kienx parti mit-team ta’ MwH, langas ma jista’ jinghad
b’ebda mod li kien estraneju ghall-progett. Ukoll, kien biss
fllambitu ta’ dan l-istess progett li b’xi mod ikkollaboraw
flimkien il-Perit Cassar u Stephen Dimech. Kif xehed I-
istess Dimech fil-21 ta’ Gunju 2007: “Qatt ma gabbadna
lill-Perit jaghmel xoghol iehor”.

“Ta’ min jinnota li x-xiehda tal-istess Stephen Dimech ma
giet kontestata jew kontradetta b’ebda mod minn hadd.
“Wara  |-konversazzjoni  bit-telephone,  imbaghad,
intbaghtet I-e mail, u dan fuq talba tal-istess perit. L-e-mail
tat-12 ta’ Mejju 2004 tghid, kif ga kwotat:

“As part of the Cohesion Fund Application re the project
for the upgrading of the Sant’Antnin Composting plant, we
require an evaluation (based on commercial value) of the
land at Sant’Antnin.”

‘L-e-mail kien ¢ar dwar I-iskop tat-talba. Kien succint
ghaliex it-talba kienet ga diet spjegata permezz tat-
telefonata.

“F'dan il-kuntest, il-Perit Cassar isostni li, fil-mument i giet
it-talba ghall-istima, Il-inkarigu tieghu ma’ MwH kien ga
espletat u dan xi xahrejn gabel. Fil-fehma ta’ din il-qorti,
dan huwa irrelevanti ghall-fini tat-talba tal-istess Perit
illum. Jekk huwa kien ga ghalaq I-eposodju tieghu ma’
MWH, din kienet materja ta’ diskussjoni bejnu u dik is-
soc¢jeta. Lil WasteServ li talbitu l-istima ghan-nom tal-
istess MWH huwa dan ma informahiex bih. L-applikazzjoni
ghall-fondi kienet ghadha mhux finalizzata f'dan I-istadju.
“Ukoll, il-Perit jinsisti li I-ordnijiet f'dan il-progett huwa kien
jehodhom minghand c¢ertu Molteni |i kien contract
manager. Dan jista’ jkun li huwa skond it-termini tal-
ingagg tieghu ma’ mwH imma wkoll din hija aspett tar-
relazzjoni tieghu ma’ MwH. Professjonalment, galadarba
kien sejjer, fil-fehma tieghu milli jidher, jiftah episodju ¢did
ma’ WasteServ, imissu ¢¢ara l-affarijiet, anke biex jevita
kull possibilta ta’ konflitt ta’ interess li setghet tingala’.

‘F’dawn i¢-¢irkostanzi, ghaldagstant, din il-qorti hi tal-
fehma li l-istima mhejjija mill-Perit Cassar u li hi mertu ta’
dan il-pro¢ess kienet parti mill-inkarigu tieghu fil-progett
kollu.”

8. L-attur appella minn din is-sentenza b’rikors tat-8
ta’ Frar 2010. L-aggraviji tieghu huma dawn:
9. Is-sentenza appellata hija nulla ghax ma tatx

decizjoni dwar I-e¢Cezzjoni ta’ illegittimita tal-persuna
b’kap ghaliha, kif ighid u jrid l-art. 730 tal-Kodi¢i ta’
Organizzazzjoni u Pro¢edura Civili;

10. l-ewwel qorti ma setghetx tilga® |-
eccezzjonijiet kollha tas-socjeta konvenuta billi dawn
huma kontradittorji ghal xulxin — ma tistax tghid illi I-
konvenuta ma hijiex kontradittrici legittima ghax ma
hemmx relazzjoni kuntrattwali bejn il-partijiet u fl-istess hin

tghid ukoll illi I-istima hija “kuntrattwalment inadempjenti’;
u

11. l-ewwel qorti Zzbaljat fl-apprezzament tal-
provi.

12. Is-socjeta konvenuta wiegbet fis-26 ta’ Frar 2010 u

fissret ghala, fil-fehma taghha, l-appell ghandu jigi mi¢hud.
13.  L-ewwel aggravju tal-attur huwa msejjes fuq I-art.
730 tal-Kodici ta’ Organizzazzjoni u Pro¢edura Civili:

“730. L-eccezzjoni ta’ inkompetenza jew ta’ illegittimita ta’
persuna, u l-ectezzjonijiet ta’ transazzjoni, arbitragg, res
judicata, preskrizzjoni jew nullita ta’ atti, ghandhom jigu
decizi b’kapi ghalihom, gabel, jew flimkien mas-sentenza
fuq il-meritu.”

14.  L-attur ighid illi I-ewwel qorti iddecidiet illi “tilga’ I-
eccezzjonijiet ta’ WasteServ Malta Limited” u illi “tichad it-
talbiet tar-rikorrenti” fl-istess kap u ma iddecidietx |-
ecctezzjoni ta’ nuqqgas ta’ legdittimazzjoni passiva b’kap
ghalih.

15.  Fil-verita, li ghamlet l-ewwel qorti fis-sentenza
appellata kien biss illi lagghet I-e¢cezzjoni ta’ nuqqas ta’
legittimazzjoni passiva u wagfet hemm ghax, la sabet illi
s-soc¢jeta konvenuta ma kinitx kontradittrici legittima, ma
kellhiex ghalfejn u, anzi, ma setghetx tghaddi biex tqis
ukoll il-meritu. Ghalhekk is-sentenza kollha hija
effettivament decizjoni fuq dik I-e¢cezzjoni u dik I-

ectezzjoni biss, u ma gewx decizi e¢cezzjonijiet ohra fl-

istess kap.
16. Tassew, kienet tkun aktar korretta |-ewwel qorti li
kieku, flok qalet illi gieghda “tlqa’ I-e¢cezzjonijiet ta’

WasteServ Malta Limited”, qgalet illi gieghda tilga’ I-
ecctezzjoni ta’ nuqqgas ta’ legittimazzjoni passiva, izda I-
uzu tal-kelma “e¢cezzjonijiet” flok “ec¢¢ezzjoni” ma huwiex
difett hekk radikali li jwassal ghas-sanzjoni estrema tan-
nullita.

17. Is-sentenzi li jsemmi l-attur fir-rikors tal-appell —
fejn giet annullata s-sentenza tal-ewwel grad ghax ma
harsitx dak li jghid u jrid l-art. 730 tal-Kodi¢i ta’
Organizzazzjoni u Pro¢edura Civili — kienu kollha sentenzi
fejn l-ewwel qorti kienet ghaddiet biex tqis il-meritu bla ma
tiddeciedi, gabel jew flimkien mal-meritu, ec¢ezzjoni minn
dawk imsemmija f'dak l-artikolu. Fil-kaz tallum gara I-
maglub: l-ewwel qorti laqghet |-e¢cezzjoni, fdak i
effettivament kien il-kap wahdieni tad-decizjoni, u,
logikament, ma ghaddietx biex tqis il-meritu.

18. Dan l-ewwel aggravju huwa ghalhekk mi¢hud.

19. It-tieni aggravju jghid illi [-ewwel qorti lagghet
eccezzjonijiet li huma kontradittorji u inkompatibbli ma’
xulxin.

20. Tassew illi l-eccezzjoni illi I-konvenuta ma hijiex
kontradittrici  legittima ghax ma hemmx relazzjoni
kuntrattwali bejn il-partijiet u l-ec¢ezzjoni illi I-istima ma

saritx kif irid il-kuntratt, huma kontradittorji, ghax jew ma
hemmx kuntratt u ghalhekk ma jistax jinkiser, jew inkiser
kuntratt li kien hemm. Huwa minnu wkoll illi meta qalet illi
“tilga’ l-ec¢cezzjonijiet ta’ WasteServ Malta Limited” I-
ewwel qorti tidher illi gieghda tilga’ z-zew§ e¢¢ezzjonijiet.
21. Meta taqra s-sentenza izda tara illi ma hemmx
konsiderazzjonijiet dwar it-tieni e¢¢ezzjoni u ghalhekk id-
decizjoni tal-ewwel gorti kienet biss dwar I-e¢¢ezzjoni li
hemm motivazzjoni ghaliha, viz. |-e¢cezzjoni ta’ nuqqas
ta’ legittimazzjoni passiva. Ghal darba ohra jinghad illi |-
ewwel gorti kien imissha kienet aktar preciza fl-ghazla tal-
kliem, izda dan in-nuggas ma jwassalx ghan-nullita tas-
sentenza.

22. Min-naha |-ohra, ma hemm xejn hazin illi I-
konvenuta tressaq ec¢ezzjoni u, bhala difiza sussidjarja u
bla hsara ghal dik ewlenija, tressaq ukoll ec¢ezzjoni biex

tgisha |-qorti jekk tichad l|-eccezzjoni ewlenija. Din hija
haga lecita li ma twassal ghal ebda nullita.

23.  It-tieni aggravju huwa wkoll ghalhekk michud.

24. It-tielet aggravju jolgot il-meritu tad-decizjoni tal-
ewwel gorti illi r-relazzjoni kuntrattwali ma kinitx bejn il-
partijiet fil-kawza izda bejn I-attur u terzi. L-attur ighid illi
din id-decizjoni kienet zbaljata ghal bosta ragunijiet.

25. L-ewwel raguni mressga mill-attur hija msejsa fuq
i-fatt illi I-ftehim bejnu u t-terzi — is-soc¢jeta barranija
Montgomery Watson Harza sA/Nv [MwH] — huwa regolat
b’kuntratti bil-miktub. L-attur ighid hekk:

“‘L-ebda wiehed minn dawn id-dokumenti ma jghid illi I-
esponenti kellu I-inkarigu illi jaghmel stima tal-art tal-
impjant ta’ Sant’Antnin gewwa Marsascala. Ghal kuntrarju
tali dokumenti ... kienu jelenkaw wiehed wiehed I-obbligi u
inkarigi tal-esponenti li bl-ebda mod ma gie inkarigat mill-
MWH illi jaghmel xi stima jew valutazzjoni kif mitlub minnu
mill-kumpannija konvenuta appellata. Tabilhaqq, il-progett
illi fuqu tgabbad |-esponenti kien jirrigwarda upgrading tal-
impjant ta’ Sant’Antnin u ma kellu xejn xjagsam ma’
valutazzjoni jew stima tal-istess;

“... l-ewwel onorabbli qorti nagset ghal kollox milli taghmel
kwalsijasi referenza ghall-imsemmi Inception Report illi
kien juri b’'mod dettaljat u c¢ar xkien I-inkarigu tal-

esponenti ...;
“‘Ghalhekk meta I|-ewwel onorabbli gorti dehrilha jew
hasset illi l-istima mhejjija kienet parti mill-progett kollu

hija ... kienet gieghda tizbalja ghal darbtejn. L-ewwel u
gabel kollox ghaliex ghazlet arbitrarjament u minghajr
ebda tip ta’ raguni illi tinjora I-inkarigu bil-miktub illi I-
esponenti kellu mal-mwH u fit-tieni lok ghaliex I|-inkarigu
tal-esponenti mal- MwH ma kienx b’'mod generali ghall-
progett kollu izda kien ¢irkoskritt bil-parametri imnizzla fid-
dokumenti hawn fuq imsemmija. ...”

26.  Fil-fehma ta’ din il-gorti ma huwiex korrett illi tghid
illi I-kuntratt bejn l-attur u MwH ma kienx jahseb ukoll ghal
stima. L-annex | mehmuz mal-ftehim, dwar Expert’s
Terms of Reference, ighid illi “The requested services
include ... other input required for the completion of the

project application to the Cohesion Fund™. Fl-affidavit
tieghu manluf fil-21 ta’ Di¢éembru 2006 I-attur ighid hekk:

“Ippreparajt cost summary ghall-progett kollu fejn ghamilt
lista tal-items, taghmir u bini kollu u xoghli gie pprezentat
mal-input tal-esperti |-ohra kollha lill-beneficiary ossia lil
WasteServ nhar it-30 ta’ Marzu 2004. ... Kif jidher ... minn
dan id-dokument, ahna ma konniex inkarigati illi naghmlu
land valuation. Fil-fatt fejn land valuation fl-istess
dokument hemm il-figura 0 ghax ma kenitx parti mill-
inkarigu. L-ikarigu illi naghmel land acquisition/valuation
gie wara illi kont lestejt u pprezentajt |-input tieghi ai
termini tal-ftehim mal-mwH."?

27. ll-fatt izda li fid-dokument kien hemm post ghal
entry dwar stima li thalla vojt jew i fih tnizzlet il-figura O juri
x'aktarx illi l-istima kienet mehtiega u ma saritx milli li ma
kinitx mehtiega biex jitharsu I-kondizzjonijiet tal-Cohesion
Fund. Fil-fatt it-talba lill-attur biex jaghmel l-istima saret
hekk: “As part of the Cohesion Fund application re the
project for the upgrading of the Sant’Antnin Composting
plant, we require an evaluation (based upon commercial
value) of the land at Sant’Antnin”.

28.  Fil-fehma tal-qgorti ghalhekk I-istima kienet haga li
setghet tintalab minghand I-attur bhala input required for
the completion of the project application to the Cohesion
Fund taht il-ftehim bejnu u MwH. Ghal din ir-raguni ma
tagbilx ma’ dan l-argument tal-attur.

29.  It-tieni raguni l-attur ifissirha hekk:

“Fit-tieni lok, ... l-inkarigu illi ssir I-istima mertu ta’ din il-
vertenza kien gej mill-kumpannija konvenuta appellata u
hadd hliefha, u dan wara email illi ntbaghat lill-esponenti
minn uffi¢jal tal-kumpannija konvenuta appellata. L-istima
nharget kif “instructed by WasteServ Malta Limited” kif
jinghad fl-istess stima. Jekk il-kumpannija konvenuta
appellata ma kenitx hi li tat struzzjonijiet illi tinhareg dik |-
istima ghaliex ma oggezzjonatx ghaliha meta rcevietha?
Ghaliex ma oggezzjonatx ghall-fatt illi I-esponenti kien
gieghed ighid illi I-klijenta tieghu kienet il-kumpannija

! Fol. 36 tal-process tal-ewwel gorti.

2 Fol. 23 tal-process tal-ewwel gorti.

konvenuta appellata? Il-fatt wahdu illi I-kumpannija
konvenuta appellata ma oggezzjonatx b’mod tempestiv u
filk-mument propizju izda minflok ghaddiet biex uzat I-
istima mhejjija mill-esponenti fug struzzjonijiet taghha u
Imentat biss meta azzjonata ghall-hlas juri I-assoluta mala
fede tal-kumpannija konvenuta appellata.”

30. Ill-gorti tosserva illi I-kliem “I have been instructed
by WasteServ Malta Limited” fuq I-istima tnizzel mill-attur
stess, u scriptura non probat nisi contra scribentem.
Tassew illi I-konvenuta ma oggezzjonatx ghal dan il-kliem
u nqdiet bl-istima; dan izda ma jwassalx ghall-konkluzjoni
li jrid I-attur illi b’hekk inholoqg kuntratt bejnu u I-konvenuta.
Kif jinghad fl-annex | mehmuz mal-ftehim bejn l-attur u
MWH, il-konvenuta kienet tirrapprezenta lill-Gvern ta’ Malta
bhala |-benefi¢jarju tal-progett® u ghalhekk dak li kienu
geghdin jaghmlu MwH u, indirettament, Il-attur kien fl-
interess tal-konvenuta u, ghall-ingas indirettament, fuq
struzzjonijiet taghha. Kien forsi jkun aktar pro¢eduralment
korrett li kieku l-istruzzjonijiet inghataw lil MwH biex din
imbaghad tghaddihom lin-nies taghha, f'dan il-kaz lill-attur,
izda |-fatt illi, forsi ghall-prati¢ita, l-istruzzjonijiet inghataw
direttament lill-attur ma jfissirx li b’hekk dawn inharhgu
mill-ambitu tal-progett li kien ghadde;j.

31. Lanqgas ma tagbel il-gorti illi I-fatt illi I-konvenuta ma
oggezzjonatx ghall-kliem li uza l-attur fuq l-istima — illi “I
have been instructed by WasteServ Malta Limited” — juri
“assoluta mala fede” tal-konvenuta; anzi, huwa l-uzu ta’
dak il-kliem mill-attur li xX’aktarx juri li kien gieghed ihejji t-
triqg ghal argument biex ikun jista’ jitlob hlas barra dak li ga
kien miftiehem ma’ mwH ghal kull “input required for the
completion of the project application to the Cohesion
Fund”. Sewwa qalet l-ewwel gorti illi jekk l-attur kien
gieghed jippretendi illi jithallas apparti minghand il-
konvenuta ghall-istima fkuntest Ii fih kien gieghed jaghti
servizzi fl-ambitu tal-hatra li kellu minn MwH, kien ikun
ferm izjed korrett illi dan il-hsieb jaghmlu ¢ar mill-bidunett
u mhux izerzqu bil-mod li ghamel.

32. Ghal din ir-raguni |-gorti ma tagbilx ma’ dan I-
argument tal-attur.

Fol. 35 tal-process tal-ewwel gorti.

33. Raguni ohra mressqa mill-attur biex isahhah it-
tielet aggravju tieghu hija illi “I-kumpannija konvenuta
appellata ma kellha ebda jedd illi taghti xi struzzjonijiet lill-
esponenti [l-attur] fisem |-MmwH. Kjarament ghalhekk I-
inkarigu kien gej mill-kumpannija konvenuta appellata u
hadd hliefha”.

34. Din il-gorti ga osservat illi kien ikun aktar pro-
ceduralment korrett li kieku l-istruzzjonijiet inghataw il
MWH biex din imbaghad tghaddihom lill-attur flok ma
jinghataw direttament lill-attur. Madankollu, meta tqis illi |-
progett kien gieghed isir ghall-benefi¢cju tal-konvenuta, u
ghalhekk dak li kienet gieghda taghmel mwH kien ghall-
beneficcju tal-konvenuta, illi MwH kienet ga hasbet biex
tqgabbad nies, fosthom I-attur, biex jaghtu kull “input
required for the completion of the project application to the
Cohesion Fund®, u illi l-istruzzjonijiet moghtija lill-attur
kienu mahsuba ghal dan il-ghan, il-qorti ma tarax illi I-
forma I|i fiha nghataw I-istruzzjonijiet ghandha twassal
ghall-konkluzjoni illi nholqot relazzjoni gdida u diretta bejn
|-attur u s-socjeta konvenuta.

35.  Argument iehor tal-attur gie minnu mfisser hekk:

“... l-ewwel onorabbli qorti tizbalja wkoll fejn tghid, fis-
sentenza taghha, illi huwa irrilevanti illi l-inkarigu tal-
esponenti mal-MmwH kien mitmum meta gie nkarigat mill-
kumpannija konvenuta appellata u illi kellu jiddiskuti |-
istess mal-MwH. ... L-esponenti kien espleta |-inkarigu illi
kellu mal-MwH sa minn Marzu tas-sena 2004. Dwar dan I-
inkarigu ghandu jinghad illi I-esponenti thallas, ma kienx
hemm vertenzi u b’hekk I-inkarigu u r-relazzjoni tieghu
mal-MmwH kienet intemmet. It-talba ghal servizzi jew ahjar
inkarigu da parti tal-kumpannija konvenuta appellata gie
f'Mejju tal-istess sena jigifieri xi xahrejn wara.”

36.  Originalment il-ftehim bejn I-attur u MwH kien ighid
illi x-xoghol tal-attur jintemm fil-11 ta’ Jannar 2004".
Wara, izda, sar addendum ghall-ftehim Ii jghid illi “the date
of completion of the Expert’s input is planned on
completion of the work™. Huwa diskutibbli kemm jista’
jinghad illi kien tlesta x-xoghol meta fuq il-formuli

N Para. 2.1 tal-ftehim, fol. 28 tal-process tal-ewwel qgorti.

° Fol. 35 tal-process tal-ewwel gorti.

mehtiega ghall-ghanijiet tal-Cohesion Fund kien hemm
post ghal indikazzjoni tal-valur u, kif gal I-attur stess, f'dak

il-post tnizzlet i¢-¢ifra 0°, b’mod illi I-konvenuta kellha tigi
lura u titlob dik l-istima.

37. ll-gorti ghalhekk langas ma’ dan l-argument ma
tagbel.

38. L-ahhar argument tal-attur ighid hekk:

‘L-esponenti ma jistax ma jirrilevax ghal darb’ohra illi |-
eccezzjoni fil-mertu mgajma mill-kumpannija konvenuta
appellata, fis-sens li Il-istima mhijiex “adempjenti
kuntrattwalment” ma hija xejn hlief ammissjoni illi bejn il-
kontendenti kien hemm relazzjoni kuntrattwali.”

39. Ga inghad’ illi ghall-konvenut huwa permess illi,
wara li jressaq id-difiza ewlenija tieghu, u bla hsara ghal
dik id-difiza, iressaq ohra sussidjarja fil-kaz illi [-ewwel
wahda ma tirnexxix. L-argument illi l-istima ma hijiex
‘adempjenti kuntrattwalment” ghalhekk ma tistax titqis
bhala ammissjoni tal-ezistenza ta’ kuntratt.

40. Ghal dawn ir-ragunijiet il-qorti tichad I-appell u
tikkonferma s-sentenza appellata, bl-ispejjez kontra |-attur
appellant.

< Sentenza Finali >

Para. 26 et seqq. supra.

Para. 22, supra.

